Risalah Maklumat Ubat untuk Pengguna (RiMUP)

Apakah kegunaan Lanolone

Lanolone digunakan untuk merendahkan
paras asid urik yang tinggi dalam darah
(hyperuricaemia) yang berkaitan dengan gout
atau keadaan lain seperti masalah buah
pinggang, penyakit metabolik, penyakit kulit
tertentu, kanser dan rawatan dengan diuretik.
Lanolone tidak boleh digunakan untuk
merawat kesakitan semasa serangan gout
akut.

Bagaimana Lanolone berfungsi

Lanolone  mengandungi  bahan  aktif
allopurinol  dan  benzbromarone yang
berfungsi sebagai perencat enzim dengan
menghalang pembentukan asid urik daripada
hypoxanthine. Ini membantu mengurangkan
tahap asid urik dalam badan dan mengelak
pemendapan kristal asid urik di dalam sendi
yang menyebabkan keradangan, bengkak dan
kesakitan.

Sebelum menggunakan Lanolone

- Bila tidak boleh menggunakan

Jangan mengambil Lanolone jika anda:

» mengalami alahan terhadap allopurinol,
benzbromarone atau bahan-bahan kandungan
lain dalam produk ini.

- Sebelum mula menggunakan Lanolone
Beritahu doktor anda jika anda:

e mempunyai alahan terhadap ubat-ubatan
lain, makanan, bahan pengawet atau
perwarna.

Beritahu doktor anda jika anda mempunyai
atau pernah mengalami sebarang masalah
kesihatan seperti yang berikut:

» masalah hati atau buah pinggang

* masalah tiroid

» masalah jantung atau tekanan darah tinggi
dan anda sedang mengambil ubat diuretik
dan/atau ACE-inhibitors

» Ruam kulit yang serius (sindrom Stevens-
Johnson (SJS), nekrolisis epidermis toksik
(TEN), sindrom hipersensitiviti  yang
dipanggil Drug Rash with Eosinophilia and
Systemic Symptoms (DRESS))

« sedang mengalami serangan gout akut

» diabetes (kencing manis)

Untuk mengurangkan risiko serangan gout,
ubat-ubatan seperti colchicine atau ubat anti-
radang bukan steroid (NSAID) mungkin
dicadangkan oleh doktor anda sebelum atau
semasa mula mengambil Lanolone. Doktor
anda akan menasihati anda mengenai
bagaimana ubat-ubatan ini diambil.

Benzbromarone boleh menyebabkan masalah
hati. Jalani ujian darah secara berkala untuk
memeriksa paras asid urik anda dan
memantau fungsi hati dan buah pinggang
anda.

- Jika mengambil ubat-ubat lain

Maklumkan kepada doktor atau ahli farmasi
anda jika anda sedang mengambil ubat lain,
termasuk sebarang ubat yang anda peroleh
tanpa preskripsi, ubat herba atau produk
semulajadi.

Lanolone mungkin berinteraksi dengan
sesetengah ubat termasuk ubat-ubat berikut:

e ubat yang digunakan untuk kemoterapi
(cth. 6-mercaptopurine, azathioprine dan
cyclophosphamide)

» cyclosporine (untuk merawat psoriasis,
rheumatoid arthritis atau selepas pemindahan
organ)

» probenecid (merendahkan paras asid urik)

* phenytoin (merawat sawan)

« theophylline (merawat asma)

« ampicillin atau amoxicillin (antibiotik)

« aspirin atau ubat berkaitan (salicylate)

e ubat yang digunakan untuk mencegah
pembekuan darah (cth. warfarin)

« chlorpropamide (merawat kencing manis)

« didanosine (merawat jangkitan HIV)

o thiazide diuretik (pil air) atau ACE-
inhibitors seperti captopril (merawat tekanan
darah tinggi)

« vidarabine (merawat herpes simplex atau
cacar air)

« aluminium hidroksida (antasid)

Ubat-ubatan ini mungkin dipengaruhi oleh
Lanolone atau mungkin  menjejaskan
fungsinya. Anda mungkin memerlukan

jumlah ubat yang berbeza atau mungkin
perlu mengambil ubat yang lain.

Jika anda tidak pasti sama ada anda sedang
mengambil sebarang ubat tersebut, periksa
dengan doktor atau ahli farmasi anda.

- Semasa mengandung dan menyusu bayi
Jika anda mengandung, merancang untuk
mengandung atau sedang menyusu bayi,
bincang dengan doktor atau ahli farmasi anda
sebelum mengambil ubat ini.

Cara menggunakan Lanolone

Sentiasa mengambil Lanolone sepertimana
yang diarahkan oleh doktor anda. Jika anda
tidak pasti, dapatkan nasihat daripada doktor
atau ahli farmasi anda.

- Berapa banyak harus digunakan
Dewasa: 1 tablet sehari

Kanak-kanak: Maklumat penggunaan ubat
ini di kalangan kanak-kanak adalah amat
terhad. Ubat ini hanya boleh diberikan
kepada kanak-kanak apabila dipreskripsikan
oleh doktor.

Dos yang lebih rendah digunakan untuk
orang tua atau jika anda menpunyai masalah
buah pinggan dan/atau masalah hati.

- Bila perlu digunakan
Ambil Lanolone seperti yang diarahkan oleh
doktor atau ahli farmasi anda. Telan ubat ini
dengan air yang secukupnya dan selepas
makan boleh mengurangkan kesakitan atau
ketidakselesaan perut.

Ambil ubat anda pada masa yang tetap setiap
hari untuk kesan terbaik. la juga akan
membantu anda untuk ingat masa mengambil
ubat.

- Berapa lama perlu digunakan

Teruskan mengambil ubat anda seperti yang
dinasihatkan oleh doktor anda. Lanolone
membantu mencegah serangan gout tetapi
tidak menyembuhkannya. Adalah penting
untuk anda terus mengambil ubat ini
walaupun anda telah berasa sihat.

Jangan berhenti mengambil Lanolone tanpa
berbincang dengan doktor anda. Jika anda
terdapat sebarang persoalan, sila rujuk
kepada doktor atau ahli farmasi anda.

- Jika terlupa menggunakan

Ambil dos yang terlepas sebaik sahaja anda
teringat. Sekiranya sudah hampir masa untuk
dos seterusnya, abaikan dos terlepas dan
tunggu untuk mengambil dos seterusnya
pada masa biasa. Jangan ambil dos berganda
untuk menggantikan dos yang tertinggal.

- Jika mengambil berlebihan (terlebih dos)
Hubungi doktor anda dengan segera atau
pergi ke Jabatan Kecemasan hospital
terdekat, jika anda atau sesiapa terambil dos
berlebihan. Ini perlu dilakukan walaupun
tiada sebarang tanda Ketidakselesaan atau
keracunan. Anda mungkin memerlukan
rawatan perubatan segera. Simptom-simptom
terlebih dos termasuk rasa loya, muntah-
muntah, cirit-birit dan pening.

Semasa menggunakan Lanolone

- Perkara yang perlu dilakukan

» Maklumkan semua doktor, doktor gigi atau
ahli farmasi yang merawat anda bahawa anda
sedang mengambil Lanolone.

o Berhenti mengambil Lanolone dengan
serta-merta dan periksa dengan doktor anda
jika terdapat ruam kulit atau reaksi alahan
yang lain.

« Ambil ubat anda mengikut arahan doktor.
la adalah penting untuk meminum air yang
secukupnya untuk mencairkan air kencing.
Ini akan membantu mencegah pembentukan
batu karang.

» Maklumkan kepada doktor anda sekiranya
anda mengalami serangan gout akut sewaktu
mengambil Lanolone. Doktor anda akan
memberikan ubat untuk melegakan serangan
itu. Anda boleh terus mengambil Lanolone.

» Jika anda akan mula mengambil sebarang
ubat baru, ingatkan doktor atau ahli farmasi
bahawa anda sedang mengambil Lanolone.

» Maklumkan kepada doktor anda dengan
segera sekiranya anda mengandung semasa
mengambil Lanolone.

- Perkara yang tidak boleh dilakukan
e Jangan mengambil Lanolone
merawat serangan gout akut.

» Jangan berhenti mengambil ubat atau
mengubah dos tanpa merujuk kepada doktor
anda.

» Jangan mengambil Lanolone yang telah
melepasi tarikh luput yang dicetak pada
kotak dan strip ubat.

« Jangan berikan ubat ini kepada orang lain,
walaupun mereka mengalami simptom yang
sama seperti anda.

untuk

- Perkara yang perlu diberi perhatian
Lanolone mungkin akan mengakibatkan
sesetengah orang berasa mengantuk, pening
atau kurang koordinasi  diri. Jangan
memandu atau  mengendalikan  mesin
berbahaya jika anda terpengaruhi.

Kesan-kesan sampingan

Seperti semua ubat-ubatan, Lanolone boleh
menyebabkan kesan sampingan walaupun
bukan semua orang akan mengalaminya.

Maklumkan kepada doktor atau ahli farmasi
anda sekiranya anda perasan sebarang tanda-
tanda berikut yang merisaukan anda:

» sakit perut, termasuk loya, muntah-muntah
atau cirit-birit

e pening, rasa mengantuk atau hilang
keseimbangan badan sewaktu berjalan

* perubahan kebiasaan buang air besar

« sakit kepala, kesukaran untuk tidur

* perubahan deria rasa

* rambut gugur atau perubahan warna

Beritahu doktor anda dengan secepat
mungkin jika anda mendapati salah satu
kesan yang berikut:

* gangguan penglihatan

* rasa tercucuk jarum atau kebas pada tangan
atau kaki

e perubahan kuantiti air kencing, kerap
kencing, rasa sakit semasa membuang air
kecil, darah dalam air kencing

* kulit dan mata kekuningan (jaundis)

* berasa tidak sihat atau depresi

» kerap mendapat jangkitan seperti deman,
menggigil teruk, sakit tekak atau ulser mulut
» mudah lebam atau pendarahan

« sakit dada atau jantung berdebar-debar
» bengkak pada tangan, Kkaki
pergelangan kaki

Keadaan tersenarai di atas adalah kesan
sampingan yang serius dan anda mungkin
memerlukan perhatian perubatan.

atau

Jika mana-mana satu yang berikut berlaku,
berhenti mengambil Lanolone dan beritahu
doktor anda dengan segera atau pergi ke
hospital yang terdekat:

* asma, pernafasan berbunyi (wheezing) atau
kesukaran bernafas

» bengkak pada muka, bibir, lidah atau tekak
yang mungkin menyebabkan sukar bernafas

» gatal-gatal atau ruam kulit yang mendadak
atau serius, atau masalah kulit yang lain

* pengsan, sawan atau kejang

» sakit atau rasa ketegangan pada dada
Keadaan tersenarai di atas adalah kesan
sampingan yang sangat serius dan jarang

berlaku. Perhatian perubatan segera atau
dimasukkan ke hospital mungkin diperlukan.

Sesetengah orang mungkin  mengalami
kesan-kesan sampingan lain yang tidak
disenaraikan di atas. Jumpa doktor atau ahli
farmasi anda dengan segera jika anda
mengalami  sebarang kesan sampingan
selepas menggunakan ubat ini.

Anda boleh melaporkan sebarang kesan
sampingan atau kesan advers ubat kepada
Pusat Pemantauan Kesan Advers Ubat
Kebangsaan melalui laman web npra.gov.my
[Consumers —> Reporting Side Effects to
Medicines (ConSERF) or Vaccines (AEFI)].

Cara penyimpanan dan
Lanolone

- Penyimpanan

Simpan di tempat sejuk dan kering di bawah
suhu 30°C. Simpan dalam bungkusan asal
untuk melindungi daripada cahaya.

pelupusan

Jangan simpan Lanolone atau ubat-ubat lain
di dalam tandas, berdekatan dengan sinki
atau ditinggalkan di tepi tingkap atau di
dalam kereta.

Jauhi daripada kanak-kanak.

- Pelupusan
Jangan guna Lanolone yang melebihi tarikh

luput yang dicetak pada kotak atau blister.

Ubat-ubatan tidak harus dilupuskan melalui
air buangan atau sisa isi rumah. Sila rujuk
kepada ahli farmasi anda mengenai cara yang
betul untuk melupuskan ubat yang tidak
diperlukan lagi. Langkah-langkah ini dapat
membantu melindungi alam sekitar.

Maklumat lanjut

- Rupa dan warna produk

Lanolone adalah tablet berwarna putih, bulat,
dwi-cembung, bertanda “SPS”, “L02” pada
satu permukaan dan tiada sebarang tanda
pada permukaan yang lain.

- Bahan-bahan kandungan

- Bahan Aktif
Setiap tablet mengandungi Allopurinol
100mg dan Benzbromarone 20mg.

- Bahan tidak aktif

Microcrystalline cellulose, talcum, povidone,
cornstarch, colloidal silicon dioxide, sodium
starch  glycolate, magnesium stearate,
hypromellose 5 CPS & 15 CPS, methacrylic
acid copolymer, polyethylene glycol, sodium

hydroxide, simethicone emulsion, titanium
dioxide dan purified water.

- Bungkusan
la boleh didapati dalam blister 10 biji tablet

dan dipek dalam kotak 10, 20 dan 50 blister.

- Nombor MAL
MAL20034447AZ

Pengilang

SRIPRASIT PHARMA CO., LTD.
216 Moo 6 Suanluang, Krathum Baen,
Samut Sakhon 74110, Thailand.

Pemegang Pendaftaran Produk
IMEKS Pharma Sdn. Bhd.

No. 5 & 9, Jalan Udang Harimau 2,
Medan Niaga Kepong,

51200 Kuala Lumpur, Malaysia.

Tarikh kemaskini RiMUP
18/08/2025

Nombor siri
NPRA(R2/1)190726/210

